
Kerajaan akan berusa-
ha memastikan gaji
dan pendapatan ra-

kyat naik secara berkala, se-
timpal dengan kenaikan kos
sara hidup, kata Menteri
Ekonomi, Rafizi Ramli.

Beliau berkata, fokus ke-
menteriannya ialah memba-
ngunkan kerangka Dasar
Gaji Progresif bersama-sa-
ma Kementerian Sumber
Manusia untuk memastikan
pertumbuhan gaji yang lebih
sekata dan inklusif.

Katanya, dengan pertum-
buhan gaji yang lebih sekata
dan inklusif, seterusnya
mendorong kepada gaji dan
pendapatan yang lebih baik
kepada semua pekerja teru-
tamanya golongan muda.

“Kertas dasar mengenai
Dasar Gaji Progresif akan di-
bentangkan kepada Majlis
Tindakan Ekonomi Negara
(MTEN) pada Ogos ini untuk
mendapat panduan dari ke-
pimpinan negara.

“Ini kali pertama dalam
sejarah negara mana-mana
pentadbiran mengusahakan
satu kerangka dasar khusus
mengenai pertumbuhan gaji
yang sekata dan inklusif ke-
pada semua pekerja,” kata -

nya pada sidang media me-
ngenai Indeks Harga Peng-
guna (IHP) bagi Mei 2023 di
sini, semalam.

Rafizi berkata, fokus ke-
pada pertumbuhan gaji juga
akan menjadi tema utama
perancangan ekonomi nega-
ra di bawah Rancangan Ma-
laysia yang akan datang.

Beliau berkata, strategi itu
dijangka akan membantu
menangani kos sara hidup
rakyat melalui penyelesaian
kukuh yang berkekalan.

Sementara itu, Rafizi ber-
kata, kadar inflasi 2.8 pe-
ratus yang dicatatkan pada
Mei 2023 mencerminkan
trend harga yang semakin
stabil berterusan.

Beliau berkata, berdasar-
kan perangkaan dan unjuran
sedia ada serta mengambil
kira keadaan makro dan glo-
bal, pihaknya berharap
trend penurunan inflasi itu
berter usan.

Katanya, jika trend pe-
ningkatan harga semakin
reda dan terus turun, di-
harapkan menjelang Ogos
dan September ini harga ba-
rang yang dicatatkan pada
bulan itu akan sama se-
perti tahun lalu.

“Sasaran ke-
rajaan adalah
memasti -
kan kesta-
bilan har-
ga. Apabi-

la inflasinya sudah berada
dalam lingkungan 2 hingga
2.5 peratus, maksudnya dari
setahun ke setahun, harga
itu naik sedikit saja dan
hampir sama dengan tahun
lalu. Insya-Allah kita ke arah
i t u ,” katanya.

Kadar inflasi negara pada
Mei 2023 terus reda kepada
2.8 peratus berbanding 3.3
peratus pada April 2023,
mencatat penurunan sem-
bilan bulan berturut-turut.

Kadar inflasi yang dica-
tatkan pada bulan lalu itu
juga adalah terendah dalam
setahun.

Mengulas lanjut, Rafizi
berkata, penurunan inflasi
bagi Mei 2023 juga menun-
jukkan kejatuhan menyelu-
ruh merentas semua kate-
gori perbelanjaan, menan-
dakan penstabilan harga se-
cara menyeluruh.

Beliau berkata, kadar in-
flasi yang stabil adalah kunci
kepada pertumbuhan eko-
nomi yang mampan agar
ekonomi negara terus ber-
kembang tanpa menyebab-
kan permintaan yang men-
dadak sehingga harga ba-

rang dan perkhidmatan
tidak melonjak ber-

terusan sampai
tidak terk-

awal .
Katanya,

penstabi -
lan harga

melalui penurunan inflasi
yang menyeluruh dan ber-
terusan adalah sebahagian
dari strategi menyeluruh ke-
rajaan menangani kos sara
hidup rakyat agar tidak
m em b e b a n k a n .

Mengenai pengumuman
Bank Negara Malaysia
(BNM) akan campur tangan
dalam pasaran pertukaran
asing bagi membendung
pergerakan mata wang yang
dianggap keterlaluan, Rafizi
berkata, terdapat pelbagai
campur tangan oleh bank
pusat yang mana ada an-
taranya adalah secara lang-
sung.

Beliau berkata, konteks
campur tangan BNM lebih
kepada memantau pergera-
kan sama ada tunai dibawa
pulang kembali ke Malaysia
oleh pengeksport.

Katanya, adalah menjadi
rutin bagi BNM yang sen-
tiasa mengikuti aliran ke-
luar masuk wang ke dalam
negara.

Dalam perkembangan
lain, Rafizi berkata, Kemen-
terian Ekonomi akan me-
ngumumkan projek perta-
nian dan pemakanan mem-
babitkan 1,000 ekar pertama
di seluruh negara di bawah
Inisiatif Usahawan Tani (in-
tan) yang dikendalikan se-
bagai satu daripada program
Inisiatif Pendapatan Rakyat
(IPR), bulan depan.

Shah Alam: IBhd men-
jangkakan kehadiran se-
kurang-kurangnya 17 juta
pelawat ke i-City menje-
lang akhir tahun ini.

Pengarah Bukan Ekse-
kutif Datuk Eu Hong Chew
berkata i-City telah me-
nikmati pertumbuhan
yang stabil, sejak pembu-
kaan anak syarikatnya,
DoubleTree oleh Hilton
i-City pada Julai tahun le-
pas .

Tahun lepas, kumpulan
itu memperuntukkan se-
banyak RM10 juta ke arah
penambahbaikan segmen
riadahnya dengan projek
penambahbaikan bermula
tahun ini.

“Kami akan melihat pe-
nambahan dalaman seju-
mlah 4,654 persegi meter
bagi Xcite Park serta pusat
pengalaman salji lima di-
mensi di atas landskap
pencahayaan Instagram-
m a b l e ,” katanya pada me-
syuarat agung pascatahu-
nan semalam.

IBhd juga mengumum-
kan ‘Program Satu Shah
Alam, Satu Destinasi’ se -
lama setahun yang akan
bermula menjelang Julai
depan, bertujuan mewu-
judkan perusahaan buda-
ya, eko, sosial dan mikro
tempatan untuk menero-
ka selain mencipta pe-
luang dengan persekita-

ran yang lebih inklusif di
i- City.

Eu berkata kumpulan
itu juga mahu meningkat-
kan kadar kepenghunian
Mercu Maybank i-City ke-
pada 95 peratus menjelang
tahun depan, daripada 86
peratus penghunian seta-
kat ini.

Unjur 17 juta
melawat i-City

‘‘Kami akan melihat
penambahan dalaman
sejumlah 4,654
persegi meter bagi
Xcite Park serta pusat
pengalaman salji
lima dimensi
di atas landskap
p e n ca h a ya a n
I n s ta g ra m m a b l e ”

Eu Hong Chew

Kuala Lumpur: Lima ne-
geri iaitu Pulau Pinang,
Johor, Selangor, Sarawak
dan Kuala Lumpur men-
jadi pengeksport utama
pada Mei 2023 dengan me-
nyumbang sebanyak 82.5
peratus daripada jumlah
eksport Malaysia bagi
tempoh tersebut, kata Ja-
batan Perangkaan Mala-
ysia (DOSM).

Dalam kenyataan Statis-
tik Import Mengikut Ne-
geri Mei 2023 semalam, ia
berkata jumlah eksport
negara bagi bulan itu
mencecah RM223.8 bilion
dengan eksport dan im-
port masing-masing ber-
nilai RM119.6 bilion dan
RM104.2 bilion.

Pulau Pinang mengekal-
kan kedudukan sebagai
pengeksport utama de-
ngan menyumbang 29.0
peratus dan diikuti oleh
Johor (21.1 peratus); Se-
langor (18.5 peratus); Sa-
rawak (8.1 peratus) dan

Wilayah Persekutuan Kua-
la Lumpur (5.8 peratus).

Eksport susut 0.7 pera-
tus atau RM884.4 juta
(-0.7%) berbanding bulan
sama pada 2022 manakala
import turun 3.3 peratus
bagi tahun ke tahun atau
RM3.6 bilion.

Kebanyakan negeri men-
catatkan eksport lebih ren-
dah termasuk Pulau Pi-
nang (-RM2.4 bilion); Sa-
bah (-RM1.1 bilion); Sara-
wak (-RM942.2 juta); Pa-
hang (-RM742.7 juta); La-
buan (-RM594.2 juta); Te-
rengganu (-RM394.3 juta);
Perak (-RM156.3 juta) dan
Johor (-RM71.0 juta).

Namun, nilai eksport
meningkat di Selangor iai-
tu RM2.0 bilion; Kuala
Lumpur (+RM1.3 bilion);
Kedah (+RM1.0 bilion); Ne-
geri Sembilan (+RM423.4
juta); Melaka (+RM324.1 ju-
ta); Kelantan (+RM273.0 ju-
ta) dan Perlis (+RM3.5 ju-
t a ).

Pulau Pinang kekal
pengeksport utama

GAJI SE T I M PA L
KOS SARA HIDUP
Fokus bangun kerangka Dasar Gaji Progresif untuk
memastikan pertumbuhan pendapatan yang lebih sekata

Kadar inflasi
negara pada Mei
2023 terus reda

kepada 2.8%

“Ini kali pertama
dalam sejarah

negara mana-mana
p e ntad b i ran

mengusahakan satu
kerangka dasar

khusus mengenai
pertumbuhan gaji
yang sekata dan

inklusif kepada
semua pekerja”

